
«__» «______» 2018 թվականի N ___ Ա

ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ

     Հիմք ընդունելով «Պետական կառավարչական հիմնարկների մասին»Հայաստանի Հանրապետության օրենքի 4-րդ հոդվածի 1-ին մասը՝ Հայաստանի Հանրապետության կառավարությունը    ո ր ո շ ու մ    է.
1. «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Հայաստանի Հանրապետության Արագածոտնի մարզի Աշտարակ քաղաքի Վ.Պետրոսյան 69/1 հասցեում գտնվող մասնաշենքի 458162.6 դրամ հաշվեկշռային և 81946680 դրամ կադաստրային արժեքով 1-ին, 2-րդ և  3-րդ հարկերից 730 քառ. մետր ընդհանուր մակերեսով տարածքը  (այսուհետ՝ գույք)  հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 
1) սույն որոշումն ուժի մեջ մտնելուց հետո երկամսյա ժամկետում ապահովել սույն որոշման    1-ին կետում  նշված գույքի  չափագրման, առանձնացման և  որպես առանձին միավորի գրանցման աշխատանքների իրականացումը՝ դրանց հետ կապված ծախսերն իրականացնելով Հայաստանի Հանրապետության պետական բյուջեով Հայաստանի Հանրապետության կառավարությանն առընթեր պետական գույքի կառավարման վարչությանը հատկացված միջոցների հաշվին:
2) սույն որոշման 2-րդ կետի 1-ին ենթակետում  նշված աշխատանքների ավարտից հետո մեկամսյա ժամկետում Հայաստանի Հանրապետության աշխատանքի և սոցիալական հարցերի նախարարի հետ համատեղ, Հայաստանի Հանրապետության օրենսդրությամբ սահմանված կարգով ապահովել սույն որոշման 1-ին կետում նշված  գույքի              հանձնման-ընդունման աշխատանքների կատարումը՝ գույքի հանձնման-ընդունման ժամանակ հիմք ընդունելով գույքի չափագրման արդյունքում ստացված փաստացի մակերեսները:  


ՏԵՂԵԿԱՆՔ-ՀԻՄՆԱՎՈՐՈՒՄ
ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ
Որոշման նախագծի ընդունումը պայմանավորված է ՀՀ աշխատանքի և սոցիալական հարցերի նախարարության ինտեգրված սոցիալական ծառայությունների տեղակայման համար անհրաժեշտ  տարածքների տրամադրման անհրաժեշտությամբ: 
     ՀՀ կառավարության 2017 թվականի օգոստոսի 10-ի N958-Ն որոշման  2-րդ կետի համաձայն «Աշտարակի բժշկական կենտրոն» փակ բաժնետիրական ընկերության գույքի կազմից առանձնացված Աշտարակի Գ. Նարեկացու 61 հասցեում գտնվող, 1549638 դրամ հաշվեկշռային արժեք և 1362 քառ. մետր մակերես ունեցող N2 մասնաշենքը ամրացվել է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին:
      ՀՀ վարչապետի 13.12.2017թ. N02/14.9/27201-17 հանձնարարականով Վարչությանը  հանձնարարվել է «Աշտարակի բժշկական կենտրոն» ՓԲԸ-ի N 2 մասնաշենքի հանձնման-ընդունման աշխատանքների ավարտից հետո ներկայացնել ՀՀ կառավարության որոշման նախագիծ՝ N2 մասնաշենքից 730 քառ. մետր տարածք «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին ամրացնելու վերաբերյալ։
     Ներկայացված նախագծով առաջարկվում է «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին ամրացված Հայաստանի Հանրապետության Արագածոտնի մարզի Աշտարակ քաղաքի Վ.Պետրոսյան 69/1 հասցեում գտնվող մասնաշենքի 458162.6 դրամ հաշվեկշռային և 81946680 դրամ կադաստրային արժեքով       1-ին, 2-րդ և  3-րդ հարկերից 730 քառ. մետր ընդհանուր մակերեսով տարածքը  հետ վերցնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
      









ՏԵՂԵԿԱՆՔ
ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
  Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
                                     





                                                          ՏԵՂԵԿԱՆՔ
ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

  «Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:


  













Ա Մ Փ Ո Փ Ա Թ Ե Ր Թ
«Գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	

Եզրակացություն
	Կատարված փոփոխությունները

	1
	2
	3
	4

	ՀՀ արդարադատության նախարարություն
07.02.2018թ.-ի
թիվ  01/14/2121-18
		1. Նախագծի վերնագրում «Գույք ամրացնելու մասին» բառերն անհրաժեշտ է փոխարինել «Գույք հետ վերցնելու և ամրացնելու մասին» բառերով՝ նկատի ունենալով նախագծի 1-ին կետի դրույթները: Հիշյալ դիտողությունը բխում է «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներից, որոնց համաձայն՝ իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:
2. Նախագծի 2-րդ կետում «պետին՝» բառից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը՝ նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
3. Նախագծի 4-րդ կետն անհրաժեշտ է հանել՝ նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:
4. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	Դիտողություններն ընդունվել են
	Նախագիծը լրամշակվել է դիտողությունների հիման վրա

	ՀՀ աշխատանքի և սոցիալական հարցերի նախարարություն

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն
	

	ՀՀ ֆինանսների նախարարություն
13.02.2018թ.-ի  թիվ 01/9-5/2405-18
	Նախագծի վերաբերյալ առարկություններ չկան՝  պայմանով, որ վերը նշված տարածքում համալիր սոցիալական ծառայություններ տրամադրող կենտրոնի պահպանման համար ՀՀ պետական բյուջեից լրացուցիչ միջոցներ հատկացնելու անհրաժեշտություն չի առաջանա:
	Ընդունվել է ի գիտություն
	



